
ఉత్తరహరివంశము









		
చేయఁ గల కార్య మనుటయు సింధురాజ

తెరువు [1]విడు నాకు నుత్తరదిశకు ననిన.

	ఉ.	
నావుడుఁ గంసవైరికిఁ బ్రణామము చేసి పయోధి యిట్లనున్

దేవ భవన్నియోగమునఁ దేఁకువదప్ప దొకండు నాపయిం

బోవఁగ లేఁడు కాల్నడ విభుండవు నీవు చనంగ నంతయుం

ద్రోవ యగున్ సమాశ్రితుఁడు దూలిన నెవ్వగ నీకుఁ బుట్టదే.

	గీ.	
అనుడు విప్రార్థమై నాకు నరుగవలసి

త్రోవ వేఁడితి మఱి నిన్ను దేవతలకు

దేఱి చూడంగ రా దన్నఁ దెలిసి జలధి

రథము చనునంత శోషింతు బథము గొనుము.

	చ.	
అనుడు మురారి యిట్లను మహాంబునిధీ! తగ దింక నింక నీ

కనితరగమ్యధైర్యము ననర్హమణిప్రకరంబు నెవ్వరుం

గనుఁగొన నేల నేల నొడికంబుగ నేఁగినమాడ్కి నాహరుల్

చనియెడు నంబువూరము శిలాసదృశంబుగఁ జేయు నావుడున్.

	క.	
ఆపారావారము ఱా

రూ పై రథ మరుగునంత త్రోవ విడిచినన్

వే పఱపితిఁ దురగములఁ గ

ళాపాండిత్యంబు హరితలంపున కెక్కన్.

	వ.	
ఇత్తెఱంగున నుత్తరసాగరం బుత్తరించి చిత్తం బలర గంధమాదనంబు

సేరి.



	 45







	గీ.	
వచ్చు నెడ జయంతం బన వైజయంత

మనఁగ నీలంబు నారజతాచలం బ

నఁగ మహామేరుకైలాసనగము లనఁగ

నింద్రకూటంబు నా వచ్చె నేరుగిరులు.

	గీ.	
వివిధవర్ణరత్నప్రభావితతి మెఱయఁ

దమ్ము బనిపంచు మనిన మాధవుఁడు భూధ



	 



	↑ విడుము నా కుత్తరదిక్కు కనియె.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 25 జనవరి 2022న 01:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

